
Pjesë të Shkëputura nga Diskutimi  
i King Folletit
Profeti Jozef Smith (1805–1844) na mësoi:

“Nëse njeriu mëson veçse të hajë, të pijë dhe 
të flejë, si dhe nuk kupton asnjë nga planet e 
Perëndisë, këto gjëra i kupton dhe shtaza. Ajo 
ha, pi, fle dhe nuk di asgjë për Perëndinë; 
ende ajo di po aq sa ne, përveç se kur ne jemi 
në gjendje të kuptojmë me anë të frymëzimit 

nga Perëndia i Plotfuqishëm. Nëse njerëzit nuk kuptojnë 
karakterin e Perëndisë, ata nuk kuptojnë vetveten. …

Synimi im i parë është të zbuloj karakterin e të vetmit Perëndi 
të urtë dhe të vërtetë, si dhe çfarë lloj qenieje është Ai. …

Vetë Perëndia ishte një herë siç jemi ne tani, dhe është një 
njeri i ekzaltuar dhe ulet i kurorëzuar në qiejt atje lart! Ky 
është sekreti i madh. Nëse veli do të grisej sot dhe Perëndia 
i madh, që mban këtë botë në orbitën e saj dhe që mban 
gjithë botët e gjithë gjërat me fuqinë e Tij, do të bëhej i 

dukshëm, – ju them, nëse do ta shihnit Atë sot, do ta shihnit 
Atë me formën e një njeriu – si ju vetë, në të gjithë personin, 
imazhin dhe vetë formën e një njeriu; sepse Adami u krijua 
sipas vetë modelit, imazhit dhe ngjashmërisë së Perëndisë 
dhe mori udhëzim, eci, foli e bisedoi me Atë, ashtu si një njeri 
flet e komunikon me një tjetër” (Mësimet e Presidentëve të 
Kishës: Jozef Smith [2009], f. 42).

“Kjo, pra, është jeta e përjetshme – të njohësh të vetmin 
Perëndi të mençur e të vërtetë; dhe ju duhet të mësoni se si 
të bëheni ju vetë perëndi dhe të bëheni mbretër dhe priftërinj 
për Perëndinë, … duke kaluar nga një shkallë e vogël te një 
tjetër dhe nga një aftësi e vogël te një e madhe; nga hiri në 
hir, nga ekzaltimi në ekzaltim, derisa të arrini në ringjalljen e 
të vdekurve, dhe të jeni në gjendje të banoni në flakët e për-
jetshme, dhe të uleni në lavdi, siç e bëjnë ata që ulen në fron 
në fuqinë e përjetshme” (Mësimet: Jozef Smith, f. 232).

